
Сон редакциялде гьоболлъухъ щвана  хъу-
лухъалъулал ишалгун Агъваливе вачIарав 
Шава росдал администрациялъул бетIер 
ГъазимухIамад ХIажимухIамадов.

ХIажимухIамадица нухмалъи гьабулеб 
буго анкьго росдадаса гIуцIараб росдал  по-
селениялъе. Цо росдае нухмалъи гьабизе  
захIматаб заманалда, бажарун нухмалъи гьа-
булеб  буго гьес 2003 абилеб соналдаса нахъе 
Бабаюрт районалъул ракьалда  бугеб Шава 
росдал администрациялъе.

-ГъазимухIамад, дида бичIчIула дуца 
нухмалъи гьабулеб  администрациялда гъор-
лъе уна цояб цояздаса рикIкIад бугеб   микь-
го   росу. Щибаб  росдал рукIуна жиде-жидер  
гIузраби. ГьабсагIат сунца  дур рахIат хвеза-
булеб?

 -Дица Шава росдае нухмалъи гьабизе бай-
бихьаралдаса жакъа къоялде щвезегIан тIубан 
рагIалде бахъине кIун  гьеч1о  нухазул суал.

-Дагьаб цебе интернеталдаги, газетазда-
ги рахIатхун бицунеб букIана Бабаюрталдаса 
Шаваялде унеб нухлул, гьеб нух бихьизе не-
чараб хIалалда бугин абун. Щиб дуца гьелъул 
хIакъалъулъ бицинеб?

-ХIакъикъаталдаги, балагьизе нечараб хIа
лалда букIана Бабаюрталдасан Шаваялде унеб 
шагьра-нух. Бабаюрталдасан ЦIумаде росулъе  
щвезегIан буго 36 км. нухлул. Гьеб нухалъе хъу-
лухъ гьабула Бабаюрт районалъул нухазул идара-
ялъ (ДЭП №5). Гьелъул  Бабаюрталдасан  байби-
хьун 8 км. буго ункъоабилел соназго хъил тIураб. 
Жакъа къоялда нижее проблемияблъун ккола 
23-абилеб километралдаса байбихьун  Шаваял-
де щвезегIан  13 километр нухлул. Дица гIемер  
абуна ва гьарана Бабаюрталъул ДЭПалъул нух-
малъулезда риидалго гьеб нух букIине кколе-
духъ къачIазе гIамал гьабеян, нижги кумекалъе 
рахъилин. Гьезда гьеб, кигIан абуниги, рагIичIо. 
Гьезул кумек щвезе гьечIеблъиги лъан  нижецаго, 
росдал гIолохъабаз, хIукму гьабуна нух къачIазе. 
Жидеца тIад  чабахги бан къачIалин, нужеца са
ли бан тейилан абуна гьез нижеда. Нижецаго, гIа
дамазухъа гIарац бакIарун, нижерго техникаги 
хIалтIизабун, 13 къоялъ къачIана гьеб нух. ДЭП
алъулаз чабахги бачIого, рарал цIадаз кинабниги 
салиги ракьалде сверун, машинаби хьвадулареб 
лъугьана нух.

500 азарго гIанасеб гъурущ бакIарана 
гIадамаз, солярка босизе ккана  микьазарго гъур-
щие.

ГIемер ахIи-хIур бахъидал байбихьана ДЭП
алъ хIалтIи гьабизе. Хадур раккана газеталъулгун 
телевидениялъул журналисталги.

-Нилъер районалъул нухмалъиялъул ки-
наб бербалагьи бугеб  гьеб суалалдехун?

Гьеб суалалъ Шаваялде щвана райадмини-
страциялъул бетIерасул заместитель ГIабдул
мажид Расулов. Живго районалъул бетIер 
АнвархIажи Вечедов щвана республикаялъул 
нухазул магIишаталъул министр Ширухан 
ХIажимурадовасухъе ва  Дагъавтодоралъул нух-
малъулев Азаев ТIагьирихъе. ГIемер хIалтIана 
гьев  исанасеб планалде гьеб 13 километр нухлул  
ккезабизе. ХIадурун руго  гьелъие проекталъулал  
документалги. 

-ГъазимухIамад, гьеб микьабго росдае 
хIалтIи  гьабун цохIо духъан кин бажару-
леб, ругищ дуе гьеб рахъалъ кумек гьабулел 
гIолохъаби?

-Дунгун  ккараб ишалъе цадахъ къватIире 
рахъулел гIолохъаби гIемер руго Шаваялда. 
КIудияб баркала кьезе бокьун буго росдал ва рай-
оналъул Собраниялъул депутатазе,  гIолохъабазе, 
хасго Сасикьа ХIусейнов ХIажие ва Хъиличев 
Исламие, Къедиса Чупалаев Назирие, ТIиндиса 
Сираев МухIамадие, райСобраниялъул депу-
татал ХIажимухIамад Мусаевасе ва ИсмагIил 
ГъазимухIамадовасе, гьединго росдал цогидалги 
гIолохъабазе.

ГьасагIат дун гьанив вугониги, нухда 
хIалтIулел руго нижер гIолохъаби. (Нижер  гара-
чIвари кIиго-лъабго   нухалъ  гьоркьоб къо
тIизабуна телефоналъ  ахIун нухда хIалтIулел 
гIолохъабаз).

-ХIажимухIамад, нухлул суал  тIубалеб бу-
к1ун лъикI,  кинаб  бугеб Шаваялде газ бачи-
налъул суал?

-Бабаюрталдасан Къеди щвезегIан бачун 
буго газалъул труба, Къеди росулъ жанир гьару-
лел хIалтIаби рагIалде рахъун ругин абизе бегьу-
ла. ТIисси ва ТIинди росабалъ жанир гьарулел 
хIалтIаби тIурана, ва  Бабаюрталда бугеб Газпро-
малъул идараялъ гьеб хIлтIи къабулги  гьабуна. 
Исана гьеб кIиябго росулъ гIадамазе газ биччазе 
къотIи буго. Гьигьалъ росу рагIалде  щвезегIанги  
бачун  буго труба. Исана  байбихьизехъин  буго  
Гьадирисан ЦIумада ва Сасикь щвезегIан труба-
би лъезе,  гIарац гIуни, Гьигьалъ росулъ жанибги 
хIалтIи гьабизе.ТIасияб соналъги  гьабизе буго 
хутIараб  хIалтIи. 

  Къеди росулъ   гIолеб букIинчIо  гьекъолеб 
лъим. Гьоркьокъай абулеб бакIалдаса бачана  гье-
зие лъим. РакIалда буго гьениб исана артезиан 
гъуй бахъизе. 

Гьабизе хIалтIи гIемераб буго. Аллагьас 
хъван батани, гьебги тIубала. 

-Х1ажимух1амад, баркала   гара-ч1вари-
ялъе заман батиялъухъ. Нух бит1аги!

                        ГIубайдула Малачдибиров

ЦIумадисезул 
         гьаракь

Ассаламу гIалайкум!

Голос 
Цумады

29  марталда МахIачхъалаялда Гьудуллъиялъул минаялъуб тIобитIизе буго ЦIумада районалъул  студентазулгун 
гIолилазул форум.

Гьенире ахIулел руго районалъул  гIолилал, студентал, интеллигенция, рухIаниял церехъаби ва район тун къватIир 
гIумру-яшав гьабун ругел цIумадисел.

Студентазулгун гIолилазул форум

Дагьаб цебе районалъул бетIер АнвархIажи Вечедов  
жиндирго заместитель  МухIамад ГIисаевгун щвана  
ТIисси.   ТIисси  росдал администрациялъул бетIер ЯхIия 
Мамадибировгун гьел   щвана    школалде,  медпункталде  ва 
дандчIвана  росдал жамагIатгун.    Данделъиялда районалъул 
бетIерас бицана районалда ралел социалиял объектазул, 
гIенеккана жамагIаталъ рорхарал суалазухъ.

Араб соналъ росдал администрациялъ гьабураб хIалтIул 
хIисабкьейгун кIалъазе вахъана   администрациялъул бетIер  
ЯхIия Мамадибиров. Гьаризе хIисабалде росарал хIалтIаби 
рагIалде рахъине  бюджеталда гIарац гIечIолъиялъ, гIе
мерисел хIалтIаби    жамагIаталъул кумекалдалъун гьаризе  
кканин  абуна росдал администрациялъул бетIерас. Гьединго  
гьес  бицана  исана гьаризесел хIалтIабазул. Росулъ цIияб 
хавуз  бай чара гьечIого  къваригIараб  суал букIин бихьиза-
буна  кIалъазе рахъараз. Гьебги исана базе хIисабалде босун 
бугилан абуна росдал бетIерас.

Данделъиялда  лъикIаб къимат кьуна росдал гIадамаз 
ЯхIия Мамадибировасул нухмалъиялда гъоркь араб соналъ 
администрациялъ гьабураб хIалтIуе. 

Данделъиялда  кIалъазе вахъарав районалъул бетIер 
АнвархIажи Вечедовасги  разилъи загьир  гьабуна  ТIисси 
росдал администрациялъул  ва жамагIаталъул цадахъаб 
хIалтIудаса. 

- Исана  бан рагIалде бахъине ккола Лъондода  школалъул 
цIияб мина, гьединго  хIисабалде босун буго базе  лъималазул 
ахги. Росдал  социалияб рахъ цебетIеялъулъ  цо хасаб бакI 
ккола росдал жамагIаталъул гъунккиялъ, гьеб нужер буго. 
Божи буго нуж жегиги лъикI гъунккилин росдал бетIерасда 
ва имамасда сверухъ,-ян  абуна районалъул бетIерас. 

КIалъазе вахъарав районалъул администрациялъул 
бетIерасул заместитель МухIамад ГIисаевас бицана 
улкаялъул президент Владимир Путиница 15 январалда  
Федералияб Собраниялде гьабураб хитIабалъул. 

 Жалгун  гьабураб ракIрагьараб дандчIваялъухъ кIудияб 
баркала загьир гьабуна росдал жамагIаталъ  районалъул нух
малъиялъе.                                                                              

                                                           Заур Бадрудинов

ХIалтIудаса рази руго
  ДандчIвайКIалъай-басай

ХIалтIи цебехун ине байбихьана

Наркомания- нилъер тушман

МагIарухъ букIараб гIемерисеб халкъ,
Унеб буго гочун гIатIиракьалде.
Херал эбел-эмен, рижараб ракь тун,
Тезе киндай кIолеб  рижараб росу.

Авар мацI, авар мацI, дир  магIарул мацI, 
Замана арабгIан тIагIунеб буго.
ТIахьал-газетазда ва журналазда,
Балагьулезулги къадар дагьлъана.

Я рокъоб, я къватIиб дир ТIинди росулъ,
РагIичIо кIалъалел  гьанжелъизегIан.
Гьадин нилъ ругони хIинкъи кIудияб,
Авар мацI тIубанго тIагIиналдаса.

МагIарул халкъ гьечIеб  бакI батиларо,
Гьаб дунялалда тIад тIолго ракьалда.
Кире гьел аниги, кир ругониги,
Щай гьел кIалъаларел авар мацIалда.

Къоло анлъго мацIалъ гаргалеб  бугеб,
Дир Дагъистаналъе щиб балагь ккараб.
Бищунго цIикIкIараб  авар  миллаталъ,
Бегьилищ кIочене аваразул мацI.

Расулил гъваридал, магIна  кIудияб,
Гьал мухъазухъгIаги гIинтIаме дир халкъ.
«Метер магIарул мацI хвезе батани,
Хваги дун жакъаго жаниб ракI кьвагьун».

Тохлъуге, хириял дир магIарулал,
Къо тIаде щун бугин щулалъе вацал.
Нужее гIагараб умумузул мацI.
ЦIадабе рехизе тоге нужеца.

Нилъер районалъул данделъабазда,
Щай гIурус мацIалда кIалъай гьабулеб?
Бащдаб гIурус бицун, бащдаб аваралъ,
Щай инжит гьабулеб аваразул  мацI?

ГIайиб нилъер буго, нилъ битIун гьечIо,
ЧIвазе гIайиб гIемер буго халкъазда.
Рокъобги, къватIибги, киса-кирего,
КIалъай авар мацIалъ, дир районцоял!

Цебе щибаб рокъоб щолеб букIараб,
 «ЦIумадисезул гьаракь».
Дир ТIинди росулъе гIумру гьабулез,
ГьечIо гьел цIалулел цIакъго дагь гурез.

Хъвалеб гьечIо журнал «Лачен» абураб
ЦIакъго лъималазе асар гьабулеб.
Хъвалеб гьечIо журнал «МагIарулайги»
ГIолохъанал ясаз ва руччабаца.

                                   Рашид Закарьяев

Ручка кодоб босун, пикру гьабула,
Канлъи дагьлъулезе къуват бачIине.
Дица кучIдул хъвазе хIукму гьабуна,
БецIлъулел ракIазе гвангъи бачIине.

Лъимазе каранзул рахьгIан гьуинаб,
БацIцIадаб рахьдал мацI тIагIун унелъул
Рокъор лъималгун чияралъ к1алъалел             
Чарал магIарулал кантIун рукIине.

Кинго божуларо гьаб хIикматалда,
ГьоцIо кIочон тараб чакар рихараб.
Жиндирабги рехун, чидар бокьарал,
МагIарулал абун кин гьел рик1кIинел?

Эбел-инсул зонохъ, хабада щведал,
Щиб мацIалъ гьабилеб гьезие дугIа.
Дуца лъималазе гьуин гьабураб.
ГIурус мацI бичIчIилищ дур умумузда.                    

                            ХIабиб Давудов

ЦIуне магIарул мацI, гIун бачIунеб  гIел

Авар  мацI

Советияб пачалихъ биххаралдаса нахъе  тIолабго обществоялда 
ккана кIудиял хиса-басиял патриотиябгун рухIияб тарбия кье
ялъулъ. 

Совет хIукуматалъ лъимерлъиялдасаго нахъе  кьолаан кIвар 
инсан куцаялде.   Гьелда сверухъ хIалтIи гьабулаан ясли - ахалдаса 
байбихьун, пионеразулгун комсомолазул  ва партиялъул гIуцIабаз. 
Гьезул аслияб масъалабазул цояблъун  букIана гIун бачIунеб 
гIелалъе КIудияб ВатIанияб рагъул бахIарзазул мисалаздалъун 
патриотияб  тарбия кьей.

Жакъа къоялда жаниб гIуцIун буго цIалдохъабазе тарбия 
кьеялъул  батIи-батIиял программаби. 

Патриотикиябгун рухIияб тарбия кьеялъулъ  нилъеца мисал 
босизе ккарал  гIемерал лъугьа-бахъинал  руго  нилъер  халкъалъул 
советияб власталъул ва гьелдаса цебе араб  заманалда ккарал.

Советияб халкъго  г1адин нилъер районалъул гIадамалги  ба-
х1арчиго рагъана  фашистияб Германиялде данде КIудияб ВатIа
нияб рагъда, гьезул гIемерисел  мустахIикълъана батIи-батIияб 
даражаялъул орденалгун медалазе. Гьезда гьоркьоса Къади Аба
каров  вахъана  Совет Союзалъул БахIарчилъун.

Нилъеца кIудияб чIухIигун рехсола КIудияб ВатIанияб рагъ-
ул гIахьалчагIазул цIарал: РичIагьанихъа капитан ХIайбулаев 
МухIамадил, ТIиссиахикьа Къадиров МухIамадил, ТIадгьаквариса 
лейтенант ГIалиев МухIамадилил, Гъоркьгьаквариса МухIамадов 
АхIмадил, Гьадириса Дибиров МухIамадил, ТIиндиса вацал  Гьу
саровазул ва  Ислам ХIажимухIамадовасул. Жакъа нилъгун  
гьезул цонигияв гьечIониги, нилъеда  тIадаб буго гьезул 
бахIарчиял ишазул мисалаздалъун гIолеб гIелалъе патриотиябгун 
рухIанияб тарбия кьезе.  

1999 абилеб соналъул августалъул къояз халкъазда гьоркьосел 
хъачагъазде данде   рахъарал нилъер районалъул гIолохъабаз би
хьизабуна  ВатIаналдехун бугеб рокьиги, рухI-бичунги  гIагараб 
район ва Дагъистан цIунизе   жал хIадурал рукIинги, жидер  ба
хIарчилъиги  гъункиги. 

Дица гьанир  цIар-цIарккун рехселаро  нилъер районалъул 
гIалимзабазул ва машгьурал гIадамазул цIарал. Гьезул    гIадан
лъиялъул ва профессионалияб махщалил  хIакъалъулъ  бицуна 
нилъеца гуребги, гьел халтIулел батIи-батIиял  районазда ва ша-
гьаразда, телевидениялдаса ва газетаздаса. 

ЦIияв инсанасе патриотиябгун рухIанияб рахъалъ тарбия 
кьеялъе квербакъулел гIемерал гIадатал рукIана нилъер умумузул. 
Гьединаллъун рукIана гьобол вокьи, гьев кIодо гьави, гьитIинас 
кIудиясул адаб-хъулухъ гьаби, гIолилазул ригьин тIадегIанаб 
даражаялда тIобитIи, лъимер гьабиялъул рохел кIодо гьаби, цоял-
цоялгун роха-хинлъиялда, гьудул-гьалмагълъиялда,  вацлъиялда 
рукIин,  армиялде гIолохъаби  регIи,  гьел данде чIвай, росдал  
къо, ихдалил оцбай  ва цогидалги гIадатал. Гьел гIадатал жакъаги 
хIажат руго  нилъее    гIолохъанаб гIел куцаялъулъ  хIалтIизаризе. 

КIвар кьезе  ккараб буго  жакъа  лъималаз эбел-инсул  адаб 
гьабиялъул ва  жалго лъималазул хьвада-чIвадиялъул суал. Имам-
забаз  абулеб буго  гIелму босизе ва   дин  гьабизе ресги  щва-
раб, мажгиталги цIикIкIараб мехалъ, гьенире хьвадулезул къадар  
цIакъго гIодобегIанаб бугилан. МагIарулазул аби буго малъизе 
чи камуларин, малъараб босизе бетIер букIине кколин абураб. 
Малъизе чи тIагIунаро, малъараб босагиян буго цогиги аби. 
Мажгитазда щибаб  рузман къоялъ имамзабаз  гьарула   вагIзаби,  
гьездаса пайда босулел г1олилал  дагьал руго. 

ГIун бачIулеб гIелалъе тарбиягун лъай кьолев  чи  ккола  
школалъул учитель. Жакъа къоялда учителасул  къимат, хIисаб 
гьабидал, гIодобе ккун буго. 

Щуго-анлъго соналъги цIалун,  щибаб къоялъ рокъоб хIадур
лъиги гьабун, къоялъ рахъунги чIун, тIокIал  чIечIого лъимала-
зе  лъайгун тарбия кьолел руго учительзаби. Гьеб гьечIо  бихьи-
зехъин цIалдохъанасда ва эбел-инсуда. РачIаха нилъ балагьизин 
цIалдохъабазул гьечIеб жавабчилъиялъухъ. ЦIалдохъаби цIализе 
кколищ  лъикIал къиматазда? Ккола! ГIадлу-низамалда ва цоцаз
дехун адаб-хурматалда  рукIине кколищ школалда ва школа тун 
къватIир ? Ккола! 

Эбел-инсуца  лъай босизе ва  тарбия щвезе  лъимал ритIулел 
руго школалде, амма  гьез   хал  гьабулеб гьечIо гьезул  цIалуда 
хадур гъеялъул ва хьвада-чIвадиялъул.  Лъимералъул цIалул ва 
гIадлуялъул рахъ лъикIлъизаби мурадалда эбел-инсуца  гьабулеб 
хIалтIи гIей гьабулареб бугин абизе бегьула.

Жакъасел лъималазул гIадлу гьечIолъи  гIемерисеб бараб 
буго эбел-инсуда. Щивав чияс, бугебги гьечIебги къуватги кьун, 
гIамал гьабулеб буго жидеего буголъи балагьизе, магIишат гьа
бизе, лъималазе тарбия кьелъул  рахъ  гьезул нахъегIан ккун 
буго  магIишат гьабиялдасан. Гьелъул хIасилалда чучлъун буго  
школалъулги эбел-инсулги гьоркьоблъи.

Хинлъизабидал найил хIедул гIадаб, бокьараб куц-мухъ гьабизе 
лъалеб букIуна  лъимералъул ракI. БекьичIеб хур гIадаб жо ккола 
лъимералъул гIадалнах. Гьелъ, гьез хехго босула гьит1инго малъа
раб.  

ГьитIинго рукIун  кьураб тарбиялда бараб букIуна хадуб
ккунисеб  лъималазул гIамал-хасият ва рукIа-рахъин. 

Жакъа  нилъеда цебе чIараб масъала ккола  лъималазе тIаде
гIанаб даражаялда тарбия кьей. Гьелда сверухъ букIине ккола эбел-
инсул, школазул коллективазул, ветераназул, имамзабазул цадахъаб 
хIалтIи. ЛъикIаб букIинаан   Къуръан малъулел бакIаздаги  рухIияб
гун  патриотияб  тарбия кьеялде кIвар буссинабуни.

МухIамад Шамсудинов, районалъул херазул Советалъул 
нухмалъулев

Патриотиябгун рухIияб тарбия

Тарбия- жакъа къоялъул 
масъала

Метер магIарул мацI хвезе батани...

ХьвагIараб хвалчаца чарам къотIулел
Чамасул квералдай  ракьулъе арал?
Кверал къотIаниги къали  багъулеб
Къиматаб чам бетIер чабхилъ тIупараб?
                                            
                               Инхоса ГIалихIажияв 

МугIрузул халкъаз жидерго  эркенлъиялъе 
ва ватIан цIуниялъе гIоло гьарурал халатал, 
хIалуцарал, гIемер би гIодобе тIурал рагъа-
зулъ бихьизабуна къвакIиги, къохIехьейги, 
ва щвана хвел гьечIеб бахIарчилъиялъул 
цIар.

Кавказалда кIудияб рагъ байбихьилалде 
пачаясул хIукуматалъ нахъаса къотIичIел 
рагъал гьарулел рукIана тIолабго Европаял-
даги, Азиялдаги.

Хадусеб заманаялда гIалимзабаз гIемерал 
батIи-батIиял гIиллаби рехсаниги, Кавка-
залъулаб рагъ ккеялъе аслияб гIиллалъунги 
рикIкIине  ккола гьеб ракьалъул Россиялъе 
букIараб кIудияб  кIварги ва гьеб бичIчIун, 
гIурусаз хIалтIизабураб чияр ракьал рахъи-
ялъулаб, хъамалчилъиялъулаб политикаги.

Гьеб рагъул кьучI миллатазул ва ди-
налъул дандеккунгутIиялъул гуро букIараб, 
гьелъул аслияб мурад букIана эркенлъи ва 
чияда рараллъун гьечIолъи.

Пачаясул хIукуматалъул дипломатаз 
ва таварихчагIаз  Кавказалъулаб рагъ кке-
ялъе аслиял гIиллабилъун рехсолел рукIана 
мугIрузул халкъазул хъамалчилъи,  чаб-
хъенал гьаричIого чIезе ккунгутIи, къо 
бихьичIого давлаялъ батIербахъизе бокьи, 
бидулъ гIашикълъи, дин батIияздехун ро-
кьукълъи.

Амма рагъ ккеялъе гIиллаби хIакъи
къаталда цойги рукIана.

1816 соналъул апрелалда Александр I 
пачаяс Ермолов тIамуна Гуржиязул хасаб 
корпусалъул командирлъун, 1820 соналда 
тIамуна тIолабго Кавказалъул сардарлъун. 
Гьес гIасиго квегъулел рукIана мукIурлъарал 
халкъал. Росаби рухIулаан, ахикьа гъутIби 
къотIулаан, гIи-боцIи хъамулаан. Анкьабго 
балагь рещтIинабурал гIадамал тIамулаан 
гIурус пачаясде мутIигIал ругилан гьедизе, 
гьезда тIад лъолаан бецIун бажаруларел на-
логал, гьезда гьоркьоса рачунаан аманаталъе 
чагIи.

Гьеб заманаялда рухIана, чIунтизаруна 
Дагъистаналъул росаби Башликент, Параул, 
КIудияб Жунгут, Карабудагъкент, Хъарани, 
Ишкартиб, ЦIадахIариб ва цогидалги. 

ГIемерисел гIалимзабаз бихьизабухъе  
гьеб заманаялъ накъшубандияб тIарикъаталъ 
Дагъистаналда лъикIго кьалбал риччан 
рукIана. 

Гьелъие гIиллалъунги гьез чIезабулеб 
буго Россиялъул колониалияб политика-
ялъ мугIрузул халкъазул ругьунаб яшав,  
рухIанияб гIумру ва цогидабги кьучIдасаго 
хисизаби,  хасго эркенлъиялъул  рахъалъ 
аза-азар соназ гIадамазул рекIелъ ккураб 
асар чIинтIизабизе гIурусазул хIакимзабаз 
хIаракат бахъулеб  букIин.

Гьединаб къваридаб хIалалде ккедал, хал-
къалда гьоркьоб бижана ва щулалъана эркен-
лъиялъе гIоло рагъде рахъине хIадурлъизе 
ккеялъул пикру.

1826 соналда  Кавказалдаса нахъе вачана 
Ермолов. Гьелъие гIиллалъунги ккана гьев 
генераласул гIасиял ишал, гурхIел-рахIму 
гьечIолъи, Кавказалъул гIадамаздехун 
букIараб гIалхулаб рокьукълъи. Гьеб-
го соналъ  Кавказалде сардарлъун витIун 
вачIана генерал-фельдмаршал Паскевич. 
Гьесиеги Николай I пачаяс амру гьабуна  
мугIрузул халкъал тIубанго мутIигI гьа-
рейин ва мутIигIлъуларел тIубанго гъурун 
тIагIинарейин.

Гьелдасанги загьирлъула пачаясул  
мурад-къасд  кинаб букIарабали, колониа-
лияб политика кигIан вахIшияб букIарабали. 
Гьеб бичIчIана мугIрузул халкъаздаги. 
Гьединлъидал Кавказалъулаб рагъул цIа 
цIидасан гьелегьана ва гъазаваталъул  бай-
рахъалда гъоркь къеркьезе рахъана.

Амма тIоцере гъазаваталде данде 
чIун  рукIана Дагъистаналдаго машгьурал 
гIалимзаби: Яхсаялдаса Юсуф, ГьаракIуниса 
СагIид, Жунгуталдаса Аюбгъази,  Къокъа-
махиялдаса Баркакъади, ГIахъушиса Загьум-
къади, Ахтыялдаса МуртазагIали.

ТIоцересел имамзабазул рукIарал му
гIалимзаби ГьаракIуниса СагIидица, Ге
нуса Давудилас, ХIариколоса Лачени-
лас, ГIободаса Гьимат-дибирас, МухIамад 
Ярагъияс, Гъомекиса Жамалудиница тIоце
бе имам  ГъазимухIамадие изну  кьолеб 
букIинчIо  тIарикъаталдаса гъазаваталде ра
чIине. Къуръан-хIадисалъул  рихьизариязде 
мугъчIвайги гьабун, гьез абулеб букIана, 
исламалъ гьукъараб бугин бералда бихьу-
лаго цIакъго гучав, къуватав  тушманас-
да данде рагъизе. Россиялда дандчIеялъ 
чIахIиял балагьал рештIинин, халкъ гъурун 
лъугIилин, улка чIунтилин. Амма гъазават 
гьабичIебаниги  рачIилаан гьел балагьал, 
щайгурелъул Россиялъул колониалияб поли-
тикаялъул  аслияб мурадги гьеб букIиндал.

ГIурусазул аскараз рагъде квер   байдал, 
гьезде данде кодоб ярагъгун къеркьезе лъу-
гьарал чачаназе бетIерлъи гьабуна Мансур 
Ушурмаца. Гьелдаса хадуб 1825 соналда гьеб 
къеркьеялъул  бетIерлъуда вукIана чачаназул 
бахIарчияв гIабурикI Бейбулат Таймиев. Ча-
чаназ кверде босана Амир-ХIажиюрталде 
букIараб гIурусазул хъала, гъурана гьенир 
рукIарал солдатал ва офицерзаби. Гьедин-
го чачаназул цо дибирас Бахъай хъалаялда 
чIвана гIурус армиялъул генералзаби Гре-
ков ва Лисаневич. Гьеб сабаблъун Ермо-
ловас рухIана чачаназул росаби, гIадамал 
рикIкIадал мугIрузде  лъутизаруна.

 Дагъистаналъул ва Чачаназул лъабаби-
лев имам Шамил асирлъуда  вугеб заманал-
да Москваялда дандчIвана цеве Кавказалда 
сардарлъун вукIарав Ермоловгун.  Шами-
лица ццидахун гьесда бадибе абуна: «Мун 
гIасияв чи вуго, Ярмул. Я дурго ватIаналде, 
я Кавказалде рокьи гьечIо дур рекIелъ. Дуца 
тушманзабилъун лъугьинарурал гIадамал 
дурги дур пачаясулги  гьудулзабилъун лъу-
гьине бегьулаан. Гьанже дида бихьулеб 
буго гIурусал дуда релълъинчIел, тIубанго 
батIиял гIадамал рукIин».

                          ГIали ШарипхIажиев

Имам Шамил хваралдаса 149 сон

Ахираб заманалда гIемерлъун руго 6атIи-батIиял  унта
бигун  гIузраби. Гьел тIаде рачIиналъе сабаблъунги букIуна 
квешал гIамалал гьари. Гьединаздасан  ккола наркотикал 
хIалтIизариги.

ГIемерисеб халкъалда, хасго бусурбабазда бичIчIун буго 
наркотиказул зарал. Кин бугониги гьелде ругьунлъун хадуб квешаб 
пиша тезе бигьаяб жо гуро. Амма цо-цояз абула я Къуръаналда 
я хIадисалда гьечIила наркотикал хIалтIизаризе бегьуларилан 
хъвараб бакI. Гьедин аби буго  кIудияб гъалатI. Гьезда ккун буго 
Къуръаналда букIине кколин наркотик, гIаракъи хIарамаб бугин 
хъвараб бакIилан. Къуръаналда гьединаб чIванкъотIи  букIине 
кколаро, тIоритIел гьабулел аятал ругониги гIей  гьабула. Амма 
тIоритIел гьабулеб бугищ-гьечIищ  абун лъазе ккани, лъалезухъ, ай 
гIалимзабазухъ гIенеккизе ккола.

Къуръаналда ТIадегIанав Аллагьас абуна (магIна): «Ле, иман 
лъурал чагIи! ХIакълъунго, кинабниги мехтизарулеб,  гIакълу 
хисизабулеб, гIищкъу-щавкъалъулал хIаял, хъанчал, пал тIамун 
речIчIулел чIорал къабихIлъи  буго, шайтIаналъул пишабиги  гьел 
руго. Нуж гьезде гIагарлъуге, рикIкIалъе гьел квещал пишабаздаса, 
нужедаго талихI батизе ахираталъул  рокъоб.

ХIакълъунго, шайтIаналъе бокьун буго нуж гьел пишабаздеги  
гIагар  гьарун, нужеда гьоркьоб рокьукълъи, тушманлъи бижи
забизе. Гьеб сабаблъун нужеца Аллагь рехсейги какал райги тезе 
букIине».(Тафсир  аль-Жалалайн. Сура«аль-Маидат»,аятал 90-91).

ГIакьлу бугев чиясе гьал хIужаби гIелин ккола.
ТIоцебесеб иргаялда, Аллагьас  «инна» (хIакълъунго) абу-

раб рагIиялъул магIна цIикIкIине лъуна Къуръаналда, нилъеда 
бичIчIизе кIвар цIикIкIараб жо гьеб букIин.

КIиабилеб иргаялда, Аллагьас мехтизарулеб жоги щавкъ щолел 
хIаялги, хъанчалгун цадахъ рехсон руго Къуръаналда. Хъанчазе 
лагълъи гьабизе бегьулареб жо букIин лъаларев чи ватиларо, 
кинниги мехтизарулеб жоги хIаялги рехсон  руго  хъанчазда цадахъ. 
Гьелдасан бичIчIула мехтелалдасанги хIаяздасанги рикIкIалъизе 
кколеблъи, хъанчаздаса рикIкIалъулелго гIадин.

Лъабабилеб иргаялда, Аллагьас  Къуръаналда мехтизарулеб, 
гIакълу хисизабулеб жо шайтIаналъул пишабаздасан бугин абулеб 
буго.

Абу Давудидасан бицараб хIадисалда буго, Умму Саламатица 
абунин: «Хирияв Аварагас хIарам гьабуна кинабниги мехтизарулеб, 
гIакълу хисизабулеб, тамахлъи-чучлъи черхалде бачIинабулеб 
жо», - ян.

Аллагьас тавпикъги къуватти кьеги гьеб къабихIаб пишаялдаса 
рикIкIалъизе.

                                       «Ас-салам» газеталдаса босараб                                                          

Наркотик - черхалъе зарал

МухIамад кин бугеб, культураялъул иш,
КечI-макъан тIамизе тIамур бугищ духъ-?
Зурмил къвакъваялъухъ, къолол сасалъухъ,
Сабру лъугIарав  дий сабабго гьечIищ?!...

Харж  хIалаллъиялъе свери бахъизе,
СанагIалъи бугел гьечIищ чагIиго!...
Аваданлъи, рохел дагьлъун бугелъул
Данде руссинарищ  сакъираялъе 

Дир тIармил чIвабзазухъ тIамун бугин ракI,
ТIамиларищ макъан, ТIиндиса ХIажи-?...
Аргъан гъугъазабе, Гъазияв дие,
Гъажари  рукIараб мех ракIалде щун…

Нажуца ахIарал хIасратал кучIдул,

ХIасанил махсаро халкъияб кьурди,
Рилълъин мокъокъилай къадруяй Багьжат,
Къунел руго ицал ирсалъе тарал…

МугIрузул тIогьисан тIаме цо макъан,
ТIармил чIваби риччай цоцалъ гаргазе,
Рокьул жугьа тIаме Жунайдулагьил,
Жергъен кодой босе, ГIабдулал Денга…

Биччан те, ХIанапов, ХIажиясул кечI,
Гьаракьги макъанги дуца цIунараб,
Араб заманалъе занал щай чIвалел,
Зурмил гьаркьихъ буго халкъ  инагьдилеб…

                                ГIабдула Зубаиров

Культураялъул цIияв нухмалъулев МухIамад ГIабдулаевичасе

4 абилеб февралалда   районалъул бетIер АнвархIажи Вече
довас жиндирго кабинеталда къабул гьаруна Къеди росдал бетIер  
Бексултан ГIабасовгун цадахъ   росдал  жамагIаталъул  вакилзаби. 

Гьенив  гIахьаллъана районалъул  администрациялъул  бетIе
расул заместителал МухIамад ГIисаев, ГIабдулмажид ГIалиев ва  
райадминистациялъул отделазул нухмалъулел.

Данделъиялда рорхана Къеди росдал кIвар бугел суалал,бицана 
росулъ спортзалгун     лъималазул ах базе хIажат букIиналъул.

АнвархIажи Вечедовас  гьезул суалал хIисабалде росана 
ва жиндирго заместителазда тIад къана жамагIаталъ  рорхарал 
суалазда сверухъ   хIалтIи  гIуцIизе. 

Гьединго  гьес  росдал бетIерги жамагIатги ахIана гIадамазул 
рукIа-рахъин  лъикIлъизаби мурадалда рекъон хIалтIизе.                                                      

                                                             
                                                           ГIали ШарипхIажиев

В соответствии с Федеральным законом от 
08.05.2010 № 83-ФЗ О внесении изменений в отдель-
ные законодательные акты Российской Федерации в 
связи с совершенствованием правового положения 
государственных (муниципальных) учреждений, ре-
шением 26-й сессии Собрания депутатов МР «Цума-
динский район» 6 созыва от 25.12.2019 г. №1, поста-
новлением администрации МР «Цумадинский район» 
от 04.10.2011 г. №92 «Об утверждении Порядка созда-
ния, реорганизации и ликвидации районных муници-
пальных учреждений, а также утверждения уставов 
районных муниципальных учреждений и внесения в 
них изменений» и постановлением администрации МР 
«Цумадинский район» от 13.01.2020г. №2-р  «О струк-
туре и штатах администрации муниципального района 
«Цумадинский район» и ее структурных подразделе-
ний на 2020 год», постановляет:

1.Реорганизовать муниципальное казенное уч-
реждение «Центр традиционной культуры народов 
России» администрации МР «Цумадинский район» 
в муниципальное казенное учреждение «Управление 
культуры» администрации МР «Цумадинский район».

3. Руководителю учреждения осуществить меро-
приятия, связанные с реорганизацией учреждения, со-
гласно приложению №1.

4. Контроль за исполнением настоящего постанов-
ления возложить на заместителя главы администрации 
муниципального района  «Цумадинский район» Исае-
ва М. М.

5. Настоящее постановление вступает в силу со 
дня его официального опубликования.

Глава муниципального района                                     
                                                  А. Вечедов

Администрация муниципального района «Цумадинский район»

                                                             ПОСТАНОВЛЕНИЕ  №10	
                                                                                                              от 29 января   2020 г.

О реорганизации МКУ «Центр традиционной культуры народов России»

ЖамагIаталъул вакилзаби 
къабул гьаруна

Кавказалъулаб рагъул гIилла

Спорт

     Глава сельского поселения 
      «сельсовет  Нижнегакваринский»                                           Р. Ахмедов

30 январалда Агъвали  спортивияб школалъул за-
лалда тIобитIана 2003-2004 соназ гьарурал  районалъул   
цIалдохъабазда гьоркьоб теннис хIаялъул  къецал. 

Гьенир гIахьаллъана Агъвали, Гьигьалъ, Гъоркьгьаква-
ри, ТIадгьаквари, Хуштада, ТIинди ва  Эчеда  школазул ко-
мандаби.

Турниралъул хIасилазда рекъон, васазда гьоркьоб 
тIоцебесеб  бакIалъе мустахIикълъана ГIабдусаламов Абу-
бакар (Эчеда), кIиабилеб бакI щвана Шейхисламов Пахру-
диние  (Эчеда) ва  лъабабилеб бакIалда гIей гьабуна Гъоркь-
гьаквариса ГIабдусаламов МухIамадица.

Ясазда гьоркьор цее ккана Агъвалиса  Абакарова Муъ-
минат,  кIиабилеб бакIалде ккана МухIамадова Сумая (Хуш-
тада)ва  лъабабилеб бакI босана Т1индиса  МухIамадова Су-
байбатица.

(тыс. рублей)

№ 
п/п Наименование  доходов   

сумма
2020 2021 2022

  Доходы:      
  МНС №12 ФСН по РД      
1 Налог на дох. физ. лиц 31,7 31,7 31,7
2 Налог на имущества 43,1 43,1 43,1
3 Земельный налог 47,2 47,2 47,2
4 Сельхоз налог 3,2 3,2 3,2
5 Прочие налоговые доходы      
         
  Итого собственные доходы 125,2 125,2 125,2
         
1 Объем дотаций  1628,0 1302,0 1302,0
2 Дотация на частич.компенсацию      

3 Субвен.регист.актов ЗАГСа      
4 Субвен. ВУС 92,0 93,0 95,0
5 Невыясн.поступл.бюдж.АСП      
         
  Итого фонд финансовой поддержки СП 1720,0 1395,0 1397,0

  Всего доходов 1845,2 1520,2 1522,2

       

       

  Итого с/доходы и дотация 1753,2    

  Коэф на содержание ОМС 0,964    

  Лимит для ОМС 1690,1    

Бюджет 
администрация сельского поселения 

«сельсовет Нижнегакваринский» на 2020г. 
и плановый период 2020-2022 годов.

Исполнение бюджета 
администрации сельского поселения 

«село Саситли» за 2019г.

       Глава сельского поселения  «село Саситли»                      З. Набигулаев

Исполнение бюджета 
администрации сельского поселения 

«сельсовет Кочалинский» за 2019г. 

       Глава сельского поселения  «сельсовет  Кочалинский»             М. Алиев

(тыс. руб.)
№ Наименование    2019 год (сумма)

п/п
показателей Назна-

чено
Уточн. 
назнач.

Испол-
нение

% ис-
полн.

 1               2 3 4 5 6
  Собсвенные доходы:        

1 Налог на дох. физ. лиц 172,3 172,3 181,0 105,0

2 Земельный налог 30,1 30,1 51,3 170,4

3 Налог на имущества 32,6 32,6 34,0 104,3

 
Прочие 
налоги(неналоговые)

1,9 1,9 0,0 0,0

4 Сельхоз налог 1,2 1,2 0,0 0,0

  Итого собственные доходы 238,1 238,1 266,3 111,8

  Трансферты        
1 Объем дотаций  1453,0 1603,4 1603,4 100,0

2
Субвен.регист.актов 
ЗАГСа 3,8 3,8 3,8

100,0

3 Субвен. ВУС 75,0 75,0 75,0
100,0

4 Стихия      
 

5         ####
  Итого 1531,8 1682,2 1682,2 100,0

  Всего доходов 1769,9 1948,5 1948,5 100,0

           
  Расходы:        
1 Аппарат 1097,8 1162,3 1162,3

100,0

  в т.ч. зарплата 797,2 814,8 814,8
100,0

2 Проведение выборов      
 

3 Резервный фонд        

4 ЗАГС 3,8 3,8 3,8 100,0

5 ВУС 75,0 75,0 75,0 100,0

  в т.ч. зарплата 67,6 67,6 67,6
100,0

6 ЖКХ 573,3 705,7 705,7 100,0

7 Молодёжная политика     0,0
####

8 Культура       ####

  в т.ч. зарплата      
####

9 ФК и спорт 20,0 20,0   0,0

  Стихия        

  Всего расходов 1769,9 1966,8 1946,8 99,0

  в т.ч. зарплата 864,8 882,4 882,4
100,0

                                                       (тыс. руб.)
№ Наименование                                     2019год (сумма)

п/п
показателей Назна-

чено
Уточн. 
назнач.

Испол-
нение

% ис-
полн.

 1                2      3      4      5      6
  Собсвенные доходы:        

1
Налог на дох. физ. лиц 15,9 15,9 7,8 49,1

2 Земельный налог 77,7 77,7 79,5 102,3

3 Налог на имущества 10,8 10,8 10,8 100,0

4 Сельхоз налог 1,8 1,8 1,8 100,0
  пр/налоги 1,3 1,3   0,0

  Итого собственные доходы 107,5 107,5 99,9 92,9

  Трансферты        
1 Объем дотаций  1038,0 1200,4 1200,4 100,0
2 субсидия 6,0 13,1 13,1 100,0

3
Субвен.регист.актов 
ЗАГСа 1,5 1,5 1,5 100,0

4 Субвен. ВУС 83,0 83,0 83,0 100,0

Итого 1128,5 1298,0 1298,0 100,0

  Всего доходов 1236,0 1405,5 1397,9 99,5
           
  Расходы:        

1 Аппарат 763,9 685,3 685,3 100,0

  в т.ч. зарплата 497,0 484,0 484,0 100,0
2 Проведение выборов        

3 Резервный фонд        

4 ЗАГС 1,5 1,5 1,5 100,0

5 ВУС 83,0 83,0 83,0 100,0

  в т.ч. зарплата 63,8 63,8 63,8 100,0

6 ЖКХ 185,0 406,2 406,2 100,0
7 Молодёжная политика        

8 Культура 172,6 184,0 184,0 100,0

  в т.ч. зарплата 132,6 141,5 141,5
100,0

9 ФК и спорт 30,0 30,0 30,0 100,0
           

  Всего расходов 1236,0 1390,0 1390,0 100,0

  в т.ч. зарплата 693,4 689,3 689,3 100,0

Утрянный аттестат о среднем 
(полном) общем образовании                
Б№943968, выданный 26.06.1984 
года Тиндинской средней общеоб-
разовательной школой на имя Ма-
гомедовой Хабсат Махмудовны, 
считать недействительным. 

                          *  *  *
Утрянный аттестат о сред-

нем (полном) общем образова-
нии   05 АА № 0055204, выдан-
ный 25.06.2008 года Цумадинской 
районной вечерней общеобразова-
тельной школой на имя Саадуева 
Магомеда Алихановича, считать 
недействительным.

Февралалъул байбихьуда МахIачхъалаялда спортивияб «Фе-
дерация волейбола» комплексалда тIобитIана 2005 ва хадусел со-
наз гьарурал гIолилазда гьоркьоб торгIо хIаялъул Дагъистаналъул 
чемпионат. Гьениб  гIахьаллъи гьабуна  Хунзахъ зоналиял къецазда 
тIоцебесеб бакI ккураб  нилъер  районалъул  командаялъ.

Лъабго къоялъ халат рахъарал хIалуцарал къецазда нилъер 
районалъул гIолилаз гьениб исанаги босана кIиабилеб бакI. Исана 
кIиабилеб нухалъги нилъераз бергьенлъи борчIизе биччана  Таба-
саран районалъул командаялъе.

Теннисалъул къецал

14-16 февралалда Рималда тIобитIизесеб эркенаб гугариялъул 
рахъалъ Европаялъул чемпионаталда цере рахъине руго нилъер 
районалдаса МухIамадрасул ГъазимухIамадов (74 кг.) ва МухIамад 
Рамазанов (79 кг.).

Гьединго гьенив цеве вахъине вуго 79 кг. цIайиялда Белорус-
сиялъул командаялда гъорлъ гугарулев нилъер МухIамадхIабиб 
КъадимухIамадовги.

Исанаги кIиабилеб бакI 

Европаялъул чемпионаталда 
лъабго цIумадисев

Гьал къояз МахIачхъалаялда 
нилъер ракь цояв профессор  
АхIмад ГIазизовасул клини
каялда тIобитIана урологиялъул 
унтабазда тIасан гIелмияб кон-
ференция.

Конференциялда гIа
хьаллъана нилъер респуб
ликаялъул ва Чачаназул маш
гьурал  тохтурзаби. Гьезие 
лекция цIализе ячIун йикIана 
Москваялдаса Сеченовасул цIа
ралда бугеб больницаялдаса  
медицинаялъул  гIелмабазул 
доктор Заида ХIажиева.

Гьелъ бицана кIващул унти 
сах гьабиялъул къагIидабазул. 
ЦIакъго кIвар кьезе кколеб жо 
бугин абуна  гьелъ  халкъалъул 
диспансеризация рукIалида 
гьаби. 

Медицинаялъул гIелмаба
зул доктор, профессор  АхI
мад ГIазизовас рикIкIунеб буго 
урологиялъул унтаби цIикIкIин 
бараб букIин экология чорок
лъиялда, стрессазда ва  ква
нида. Масъала, тукабазда 
бичулеб кванилъ руго  черхалъе  
заралиял жал.

 Конференциялда бихьиза
буна Дагъистаналда, цогидал 
бакIазда данде ккун, цого хIал 
букIин.

                            * * *

Дагьаб цебе   МахIачхъа
лаялда тIобитIараб Республи
каялъул сахлъи цIуниялъул 
министерствоялъул коллеги
ялда министр Жамалудин 
ХIажиибрагьимовас 20I9 сона
лъул хIалтIул хIасилал рачунаго  
бицана  Россиялда онкологиялъ 
унтаразул къадар жакъа къоялъ 
3,7 млн. чиясде бахун бугилан, 
гьезда гьоркьор дагъистаниязул 
къадар къоломикьазариде ба-
хун бугилан.

Жиндир заманаялъ гьел 
унтаби тIатинариялъе гьаризе 
кколел тадбиразулин цояблъун 
кколин  абуна министрас жиндир 
заманаялъ профилактикиял хал 
гьабизе бакI-бакIазда рагьарал  
кабинетазда.

Жиндир заманаялъ онколо
гиялъул  унтаби лъазариялъе 
гIоло щибаб моцIрол ахирисеб 
щамат къоялъ республикаялъул 
онкоцентралда тIоритIула   «Дни 
открытых дверей» ва «Розовая 
лента» абурал тадбирал.

ЦIиял харбал


